
In emprem pass ella dretga direcziun

La cooperaziun dallas casas da tgira e dil spital en Surselva porta ils emprems fretgs

HANS HUONDER/FMR

M Encollab cul Spitalregi
Surselva han las casas da tgira Pun-
treis a Mustér, Casa s. Martin a Trun e
Da Casa a Vella scolau ils davos treis
onns las duas empremas persunas re-
sponsablas da tgira cun diplom HF.
Tschun ulteriuras dunnas ein il mu-
ment el studi. Persunas bein scoladas
ein da grond'impurtonza per las casas
da tgira, surtut il temps ch'il persunal
ei scarts. Igl atun 2017 ein las casas da
tgira a Mustér, Trun e Vella sedecididas
da cooperar, denter auter sil sectur dalla
scolaziun ¢ formaziun dil persunal. Ro-
dund miez onn pli tard han ellas sutta-
scret ina cunvegnientscha supplementa-
ra per possibilitar ad interessentas ed in-
teressents la formaziun sco persunas re-
sponsablas da tgira cun diplom alla
scol’aulta (HF). Ei setracta d’ina scola-
ziun cun parts praticas en casa ed en in
spital, sco era la part teoretica al Center
da formaziun per sanadad e fatgs socials
a Cuera. Il Spital regiunal Surselva ci se-
declaraus promts da cooperar damai che
singulas parts dalla scolaziun pratica san
succeder mo leu ella regiun. Aschia per
exempel dar infusiuns ni prender saung.
Per quei motiv ei il spital vegnius invol-
vius ella cunvegnientscha e lu era il Cen-
ter Steinhauser a Sursaissa. Lez ha expri-
miu il giavisch da saver collaborar. Quel-
la purschida dalla Surselva va era ella di-
recziun dalla strategia nova dil cantun.
Igl avegnir less lez che las studentas ve-
gnan engaschadas directamein dallas in-
stituziuns ellas regiuns e buca pli dil Cen-
ter da formaziun per sanadad e fatgs so-
cials a Cuera e tarmessas da leu els prati-
cums ellas casas.

Duas dunnas cun diplom
«Nus havevan adina puspei damondas da
collaboraturas che levan absolver quella
scolaziun. Quei ei stau in dils motivs che
nus essan sedecidi per quella purschida.
In auter motiv ei segiramein era la mun-
conza da persunal sin quei sectur», di il
meinacasa da Puntreis, Diego Deplazes.
Gia avon che la cunvegnientscha vegni
suttascretta il matg 2018 havevan duas

Da seniester Franziska Kipfer, Claudia Bundi, Barbara Flury e Carla Duff.

collaboraturas — ina dalla Casa s. Martin
ed ina da Puntreis — entschiet culla sco-
laziun. Claudia Bundi da Schlans e Bar-
bara Flury da Segnas ein stadas las parti-
cipontas a quei project da pilot che ha sa-
viu vegnir terminaus ussa cun success, re-
spectivamein il diplom allas duas absol-
ventas. En quei temps ei il project sema-
diraus e tschun ulteriuras persunas dallas
casas da tgira pertuccadas sesanflan ussa
gia en quella scolaziun che cuoza treis
onns.

Excellenta collaboraziun
Elrom d’ina «fiastetta da diplom» la mes-
jamna encunter sera ella Casa s. Martin
aTrun ha Diego Deplazes puntuau I'ex-
cellenta collaboraziun dallas instituziuns
pertuccadas, sco era igl engaschament
particular d’entginas persunas. Denter
quellas ei Franziska Kipfer che ha accum-

pignau il project da pilot cun sia savida e
siu engaschament denter auter era al
Center da formaziun per sanadad e fatgs
socials a Cuera. «Jeu sundel buca mo sa-
tisfatga da quei project, mobein selegrel
era ferg che quella fiastetta per las duas
diplomandas ha liug gest il di interna-
ziunal dalla tgira», di Franziska Kipfer.
Per la scolaziun e formaziun dallas stu-
dentas e dils students fucurs ellas casas da
tgira involvidas en Surselva ei Carla Duff
da Rabius responsabla dapi in onn.

«Scolau per la regiun»
Las stentas che las casas da tgira fan en-
ten porscher la pusseivladad d’absolver il
studi sil sectur dalla rgira duci era gidar a
segirar la qualitad ellas instituziuns e da
porscher plazzas dalavur attractivas. «Per
quei motiv sperein nus era che las absol-
ventas restien fideivlas a nus», puntue-

scha il meinacasa dalla Casa s. Martin,
Donat Nay. Che quella purschida ei da-
ventada realitad en Surselva attribuescha
el en emprema lingia alla perseveronza
cligl iniziant da quella scolaziun, il mei-
nacasa da Puntreis Diego Deplazes, ha
giu. «El ha tratg il carr da quella purschi-
danova. Quei i stau pretensius e ha duv-
rau bia gnarva», puntuescha Donat Nay.
Barbara Flury e Claudia Bundi ein las
duas empremas dunnas ch’acquistan il
diplom el rom da quella cooperaziun en
Surselva. Ulteriuras persunas vegnan a
suandar ed aschia a nezegiar las novas
perspectivas professiunalas sil sectur dal-
la tgira ella regiun. Per garantir quei han
las casas da tgira Puntreis, Casa s. Mar-
tin, Da Casa ¢ Center Steinhauser sutta-
scret dacuort ina nova cunvegientscha
ensemen cul Spital regiunal Surselva sco
partenari.

I BALLAPEI

Ina runda pli u meins
cumpleina pils juniors

(fmr/hh) La fin d’jamna absolvan las squa-
dras da ballapei dils juniors in'ulteriura
runda dil campiunadi da primavera. La se-
lecziun sursilvana dils juniors A sa far pau-
sa, ferton cl'ils juniors B serendan la son-
daa Widnau per absolver la scuntrada en-
cunter Rheintal. Cun diesch puncts ord
tschun giugs schai Rheintal il mumenc sil
secund plaz dalla tabella. Cequipa sursilva-
naei quarta cun nov puncts. Ins astga pia
spitgar in giug cun duas equipas pli u
meins ulivas. Ils juniors D dall’elita dalla
Surselva ei hosp dall’equipa dil Glarner-
land. Ferton ch'ils Glarunes han gudignau
in dils treis giugs d’entochen ussa, spetgan
ils Sursilvans suenter treis giugs aunc adi-
na sigl emprem punct.

Juniors A1, gruppa 1

Rorschach —Appenzell du. 11.00
Rotmonten - Diepoldsau du. 12.00
Domat— Bogn Ragaz du. 13.00
Ruggell - Bischofszell du. 14.00
Juniors League B

Briihl - Tobel-Affeltrangen 50.09.30
Winkeln - Gossau 50.14.30
Uzwil-Henau — Teufen 50.15.00
Rheintal - Surselva 50.15.00
Rorschach—Romanshorn s0.15.00
Cuera 97 = Amriswil 50.16.30
Juniors B2, gruppa 1

Triesen - Vaduz ve. 19.30
Tavau — Valposchiavo du.13.30
Surselva —Balzers Tavanasa, du. 15.00
Juniors C1, gruppa 1

Surselva a—Grabs Tavanasa, so. 11.00
Tusaun-Cazas —Domat s0.13.00
Surselva b - Linth 04 Trun, so. 14.00
Juniors C2, gruppa 1

Domat - Lai Valbella 50.15.30
Tavau - Vaz-sut 50.15.30
Orion Cuera —Panaduz du. 15.00
Juniors D elita, gruppa 1

Glaruna - Domat 50.10.00
Glarnerland — Surselva 50.13.00
Eschenbach —Toggenburg 50.13.30
Valposchiavo - Cuera 97 50.14.00
Juniors D1, gruppa 1

Mels - Surselva 50.13.00
Panaduz - Tusaun-Cazas 50.13.30
Domat—Cuera 97 du. 11.00
Juniors D2, gruppa 2

Panaduz - Surselva ¢ s0.10.00
Balzers - Surselva d 50.15.00

B La casa ei legendara leu amiez il
vitg sper la via principala. Sperasora
ein ils emprem autos carrai avon ro-
dund 100 onns. Las carrotschas da ca-
vals sef perschard d
ils hosps. Sin meisa rodunda vegneva
eifatg politica ed il mistral cavalcava
avon casa vi il di da cumin e salidava
igl ustier cun trer il cilender. La fin
matg va puspei ina era a fin en quei liug
da historia locala. Igl ustier Miro Gros-
danovicvaen pensiun e surdat ils restau-
rant als possessurs futurs Flurin Andri-
uet ¢ sia partenaria Flavia Nay. Igl onn
1999 ha Miro cumprau il restaurant.
Bein spert ei enconuschent cun tgei
simpatia ch’el beneventa e survescha ses
hosps. Siu bien num haveva gia fatg la
curella, pertgei a Trun era el appreziaus
sco ustier dil Dulezi. Suenter diesch
onns han ils da Trun buca schau ir bu-
gen lur Miro. Il restaurant Cruna a
Mustér ha duvrau migliur e dafertontier
ha Miro adattau ils indrezs als basegns
dils hosps ed alla pretensiun dalla le-
scha. Igl onn 2010 ei la gronda terrassa
encunter la staziun da viafier vegnida
construida. Quella survescha uss el
temps da Covid-19 sco liug da s’entupa-
da pils hosps da tschep.

Casa Cruna scomia maun

Lera Miro va a fin il davos da matg a Mustér

Cun egls larmonts
Miro banduna la casa cun egls larmonts:
«Sch'jeu patratgel vid las bialas sentupadas
cun indigens e jasters fa ei mal il cor. Va
quei veramein a fin ussa?» La Casa Cruna
cistada cugl ustier Miro zun bein frequen-
tada. Mava ei sulet per dar ina paterlada,
era la meisa rodunda gia bein occupada
culs hosps da tschep. Tgi ch’encureva ina
buna tratga anflava ina grondaelecziun el-
la carta da menu. En special ei Miro loschs
sils hops jasters, denter quels tals da num

e pum sco ils cussegliers federals Samuel
Schmid e Doris Leuthard. Bugen muossa
el la foro dalla cussegliera naziunala Mar-
tullo-Blocher cun el, 1a quala el numna per-
sunalmein Magdalena. «Con bugen ha-
vess jeu fatg ina fiasta da partenza cun tut
quels amitgs e presentau ad els mes succes-
surs.» La situaziun da restricziun lubescha
buca quei ed aschia va el tgeuamein il da-
vos da matg en pensiun. «La sanadad lu-
bescha buca a mi da luvrar el medem rit-
mus sco tochen ussa. Jeu stoss serecuperar

La Casa Cruna a Mustér ei in liug central da sentupada per indigens ed jasters.

¢ tschentar prioritads.» Che quei va buca
ton lev agl um ch'ei adina staus entuorn
hosps e persunal ei carteivel. Cun ses 62
onns manegia el chei segi era memia baul.
Nus savein s'imaginar che nus vesein el il
futur puspei enzanua sco guvernant en
in'ustria ella vischinonza. Damondas hagi
el gia avunda.

Da Miro tier Flurin e Flavia
In grond giavisch da Miro Grozdanovic
ci da veser ella Cruna ina persuna indi-

gena che meina la fatschenta vinavon.
Cun Flurin Andriuet e sia partenaria
Flavia Nay ha el anflau la successiun gia-
vischada. Flurin Andriuet ei s'enga-
schaus en pliras interpresas da restaura-
ziun el contuorn. En buna memoria ein
las bunas tratgas indigenas ch’el ha cu-
schinau en tenda a caschun dil ceater el
liber «La stria da Dentervals». El decu-
ors dil zercladur 2021 vegnan ils dus
novs ustiers Flurin ¢ Flavia ad arver la
Casa Cruna.

Miro Grozdanovic va en pensiun. El venda la Casa Cruna a Mustér suenter 22 onns sco

ustiere possessur.



